Novel Coronavirus (COVID-19)

Kagawaran ng Pampublikong Kalusugan ng Los Angeles County

Pagtugon sa COVID-19 sa Lugar ng Trabaho

Habang ang mga paghihigpit na may kaugnayan sa COVID-19 ay lumuluwag na, mas maraming tao ang magtitipon-tipon
sa labas ng tahanan, kabilang sa regular na lugar ng trabaho (workplace), na nagreresulta sa tumaas na posibilidad ng
transmisyon at sakit. Ang mga amo o employer ay dapat na maging handa para tumugon kapag ang isang kaso ng
COVID-19 ay natukoy o kapag may isang posibleng pagkalantad sa COVID-19 sa workplace.

Ang isang kaso ay nangangahulugan na ang isang tao ay nasuring positibo para sa COVID-19 o may mga sintomas na
katulad sa COVID-19. Ang bawat amo o employer ay dapat na magkaroon ng isang isinaayos na paunang plano, ng sa
gayon kapag ang isang kaso ay naiulat sa hanay ng mga empleyado, ang sinumang nahawaan ay pauuwiin para ibukod
ang kanyang sarili, at ang sinuman na malapitang nakasalamuha sa mga empleyado ay pauuwiin para i-quarantine ang
sarili. Dapat na isaalang-alang ng amo o employer na ibilang ang isang protokol para sa pag-akses ng pagsusuri sa COVID-
19 para sa lahat ng mga na-quarantine na empleyado bilang bahagi ng plano upang malinawan ang lawak ng pagkalat sa
workplace at posibleng panganib sa iba pang mga empleyado.

Mga epektibong estratehiya para sa pagpigil ng pagkalat ng COVID-19 sa workplace kabilang, ngunit hindi limitado
sa sumusunod:
o Pisikal na pagdistansya (paghihiwalay ng lahat ng mga empleyado, kostumer, bisita ng hindi bababa sa 6

na talampakan)
Panlahatang pantakip ng mukha para sa pagkokontrol ng pinagkukunan
Pagtataguyod ng madalas na paghuhugas ng kamay
Pangkapaligirang paglilinis at pagdidisimpekta ng mga ibabaw na madalas na nahahawakan
Pagsisiguro na ang mga sistema ng HVAC ay maayos na gumagana, at ang bentilasyon ay nadagdagan na
Pagtatatag ng mga polisiya sa walang kaparusahang pagbabakasyon sa trabaho dahil sa sakit (non-
punitive sick leave policies), na nagpapahintulot sa mga empleyado na manatili sa bahay kapag may sakit
at manatili sa bahay para mag-alaga sa mga miyembro ng sambahayan na may sakit. Sigurihin na ito ay
alam ng lahat ng empleyado.
o Pagsusuri sa mga sintomas bago pumasok ang mga empleyado sa workplace.
o Agarang pagbubukod mula sa trabaho ng mga kawani na may COVID-19 na nagpapakita ng mga

sintomas (symptomatic), at agarang pag-quarantine ng lahat ng malapitang nakasalamuha sa workplace.

O O O O O

Ang lahat ng mga amo o employer ay dapat na sumunod sa mga checklist sa muling pagbubukas ng negosyo ng
Kagawaran ng Pampublikong Kalusugan ng Los Angeles County (LAC DPH o Public Health) para pigilin ang pagkalat ng
COVID-19 sa kanilang mga setting. Sa karamihan ng sitwasyon, ang mga hakbang na ito ay maaaring matagumpay na
pigilin at ihinto ang lalo pang pagkalat ng COVID-19 sa workplace.

Imbestigasyon sa Nakasalamuha (Contact Investigation):

Sa oras na ang isang kaso ng COVID-19 ay natukoy sa pagitan ng mga empleyado, ang amo o employer ay dapat na
magsagawa ng isang imbestigasyon para kilalalin ang lahat ng mga malapitang nakasalamuha na nauugnay sa workplace
(parehong mga empleyado at mga hindi-empleyado na nagbigay ng oras sa site o lugar) na nagkaroon ng pagkalantad sa
kaso noong panahong ito ay nakakahawa. Ang isang kaso ay itinuturing na nakakahawa mula 48 oras bago unang
lumitaw ang mga sintomas hanggang sa hindi bababa sa 10 araw pagkatapos na ang kanilang mga sintomas ay unang
lumitaw, at 3 araw pagkatapos ng paggaling, tinukoy bilang ang pagkawala ng lagnat at pagkabawas ng mga sintomas sa
palahingahan. Ang mga taong walang sintomas (asymptomatic) na kumpirmado ng laboratory na may COVID-19 ay
itinuturing na nakakahawa 48 oras bago ang petsa ng kanilang unang positibong pagsusuring molekular (paminsan-
minsan ay tinatawag na PCR test) hanggang sa 10 araw pagkatapos ng paunang positibong pagsusuri na iyon.

Ang malapitang nakasalamuha ay sinumang indibidwal sa loob ng workplace na may sumusunod na paglalantad sa isang
kaso habang ang kaso ay nakakahawa:
- Presensya sa loob ng 6 na talampakan mula sa kaso ng higit sa 15 minuto, o
- Kontak sa likido ng katawan at/o inilalabas ng katawan na may kaso, halimbawa, naubuhan o nabahingan,
pagsasalo-salo ng isang inumin o kubyertos sa pagkain.

Ang sinumang nakasalamuha na nagpapakita ng sintomas o symptomatic ay dapat na agad na ituring na isang kaso, at
dapat na pauwiin para magbukod ng sarili at magpasuri para sa COVID-19. Ang lahat ng mga malapitang nakasalamuha
na hindi nagpapakita ng sintomas o asymptomatic ay inaatasan na mag-quarantine ng sarili ng 14 na araw mula sa
pagkalantad. Ang kawani na inutusang ibukod ang sarili o i-quarantine ang sarili na hindi makakapagtrabaho ng
malayuan (remotely) ay dapat na bigyan ng bayad na bakasyon dahil sa pagkakasakit (sick leave).

Naka-target na Pagsusuri (Targeted Testing):

Ang targeted testing ay isang importanteng estratehiya para sa pagpigil ng walang kontrol na pagkalat ng COVID-19 sa
lugar, at dapat na maging bahagi ng bawat plano sa pagtugon ng amo o employer. Ang targeted testing ay naka-focus sa
mga malapitang nakasalamuha ng isang kaso ng COVID-19, sinusuri sila kahit na sa kawalan ng mga sintomas. Kung ang
pagsusuri ay nakakapagtukoy ng mga karagdagang kaso na asymptomatic, ang isang bagong imbestigasyon sa
nakasalamuha ay pinasisimulan sa palibot ng bagong kumpirmadong kaso sa pasilidad upang malaman at masuri ang
kanilang mga malapitang nakasalamuha. Ang protocol na ito ay uulitin sa bawat na matukoy na kaso sa pasilidad. Sa
ilang mga tiyak na sitwasyon kung saan hindi matukoy ang mga malapitang nakasalamuha, tulad kapag ang pisikal na
pagdistansya ay hindi napanatili sa anumang iba’t ibang dahilan, ang buong workplace ay maaaring ituring na nalantad
at ang pag-quarantine at pagsusuri ay mangyayari sa buong workplace.

Kung may tatlo o higit pang kaso ng COVID-19 na kumpirmado ng laboratory ang natukoy sa isang workplace, ang amo o
employer ay dapat na iulat ang kumpol sa LAC DPH sa 888-397-3993.

Parte o Tungkulin ng Targeted Testing:

Mahalagang kilalanin ang gamit at mga limitasyon ng targeted testing, at maunawaan kung paano maaapektuhan at
hindi maaapektuhan ng targeted testing ang pangangasiwa ng kaso.

Ang targeted testing ay maaaring tumulong:
- Tukuyin ang mga hindi nakikilalang mga asymptomatic na empleyadong positibo sa COVID na nagkaroon ng
pakikisalamuha sa isang kaso, ng sa gayon ang higit pang pagkalat ay maaaring malimitahan o maiwasan.

Ang targeted testing, gayunpaman, ay HINDI:

- Tinatanggal ang pangangailangan para sa imbestigasyon para matukoy kung sino ang nagkaroon ng
pakikisalamuha sa isang kaso o pagka-quarantine ng mga malapitang nakasalamuha. Ang isang indibidwal ay
maaaring agad na masuri na negatibo pagkatapos ng pagkalantad, at kalaunan ay nagkaroon ng impeksyon, na
naglalagay ng panganib sa mga taong nakapalibot sa kanila sa panahon ng pagitan.

- Makapagbubunyag kung ang isang malapitang nakasalamuha ng isang COVID-19 na kaso ay magkakaroon ng
sakit. Ang pagsusuri ay nagkakaloob ng impormasyon sa isang punto sa panahon. Ang isang tao na na sinuring
negatibo sa panahon ng inkubasyon (ang panahon sa pagitan ng pagkakalantad sa sakit at paglitaw ng sakit) ay
maaaring sa dakong huli ay magkaroon ng sakit. Nangangahulugan ito na ang mga malapitang nakasalamuha ay

kakailanganin na mag-quarantine/gawin ang mga naaangkop na pag-iingat para sa buong inirerekomendang 14
na araw na panahon kahit na ang pagsusuri ay negatibo.

- Bilang resulta, ang pagsusuri ay hindi pinadadali ang pagbabalik sa trabaho para sa mga malapitang
nakasalamuha. Gaya ng binanggit sa itaas, ang isang negatibong pagsusuri sa isang malapitang nakasalamuha ay
hindi nangangahulugan na sila ay hindi nahawaan. Ang mga malapitang nakasalamuha ay hindi maaaring lisanin
ang pag-quarantine hangga’t sila ay wala ng sintomas ng 14 na araw. Ang mga empleyadong asymptomatic na
may positibong pagsusuri sa COVID-19 ay maaaring ilabas na mula sa pagkakabukod at magbalik sa trabaho 10
araw pagkatapos ng paunang positibong pagsusuri, basta’t hindi na magkakaroon ng mga sintomas.

Pagbabalik sa Trabaho:

Pagkatapos na makumpleto ang pagbubukod o pag-quarantine ayon sa mga utos ng Opisyal ng Kalusugan, ang kawani ay
maaari ng bumalik sa trabaho at ipagpatuloy ang karaniwang mga aktibidad. Wala alinman sa pagpapalinaw ng Public
Health o isang negatibong pagsusuri sa COVID-19 ang kakailanganin para makabalik sa trabaho.

Tugon sa Pagsiklab:

Kung ang isang kumpol ay kinilala sa isang lugar na pinagtatrabahuan (tinukoy bilang 3 kaso ng COVID), pasisimulan ng
LAC DPH ang isang pagtugon sa kumpol (cluster response) na kinabibilangan ng pagkakaloob ng gabay at mga
rekomendasyon sa pagkontrol ng impeksyon, teknikal na suporta at mga hakbang sa pagkontrol na partikular sa lugar.
Isang public health na mamamahala sa kaso (case manager) ay itatalaga sa imbestigasyon ng kumpol (cluster
investigation) para tulungan gabayan ang tugon ng pasilidad.

Mga Mapagkukunan ng Pagsusuri:

e Ang mga empleyado na may insurance ay maaaring atasan na tawagan ang kanilang tagapagkaloob (provider),
at magsaayos para sa pagsusuri, at pagkatapos ay iulat ang mga resulta sa amo o employer.

e Ang mga empleyado na walang insurance o ang mga provider ay hindi makapagbibigay ng pagsusuri, ay
maaaring tumawag sa 211 para sa tulong sa paghahanap ng isang libreng lugar sa pagsusuri. Dito muli, ang mga
resulta ay dapat na iulat sa amo o employer.

e Sa mga malalaking workplace, ang Employee Health ay maaaring magkaloob ng pagsusuri.

e Saanman ang pagsusuri ng mga malapitang nakasalamuha ay nangyayari, ang mga empleyado ay dapat na iulat
ang mga resulta sa amo o employer. Nagpapahintulot ito sa amo o employer na isagawa ang mga karagdagang
siklo (cycles) sa pagtukoy sa mga nakasalamuha, pag-quarantine, at pagsusuri kung ang isang malapitang
nakasalamuha ng orihinal na kaso ay masusuring positibo.

Buod (Summary):

Sa pagkakaroon ng malawakang transmisyon ng COVID-19 sa komunidad, ang mga amo o employer ay dapat na
ipagpalagay na ang lahat sa workplace ay posibleng nahawaan, at samakatuwid ay nangangailangan ng pagsunod sa
pagsusuot ng mga pantakip sa mukha para sa mapagkukunan ng kontrol, pisikal na pagdistansya (para sa mga
empleyado na hindi magagawang magtrabaho ng malayuan), paglilimita sa bilang ng mga tao sa workplace, paglilinis ng
kapaligiran, at pagtataguyod ng mahusay na kalinisan sa kalusugan/kamay. Makipag-ugnayan sa LAC DPH para sa
pamamahala ng mga kumpol (clusters) kapag sila ay nangyari. Ang targeted testing ng mga malapitang nakasalamuha na
asymptomatic sa workplace ay isang rekomendadong kasangkapan para sa mga amo o employer na gamitin upang
tasahin (assess) kung may mga karagdagang pagkalantad ay naganap sa trabaho.

Karagdagang Impormasyon:
e COVID-19 Mga Madalas na Katanungan (FAQs) para sa mga Namamahala
http://www.ph.lacounty.gov/media/Coronavirus/docs/business/FAQ-Managers.pdf Tingnan ang LAC DPH
COVID-19 website para sa mga karagdagang mapagkukunan na nauugnay sa COVID-19.

